











Himpunan Soal Jawab Solat(eKemusykilan)

Pendapat kedua ini adalah pendapat mazhab Maliki ,36 satu
pendapat dalam mazhab Syafi'l ,37satu riwayat daripada Imam
Ahmad, kata al-Qhadi Abu Ya’la, ia adalah pendapat yang
sahih di dalam mazhab Hanbali *

Kata Al-Muwaffaq Ibn Qudamah; Adapun mereka yang berkhilaf
dalam permasalahan furuk, seperti pengikut mazhab Hanafi,
Maliki, dan Shafi’l, maka sah solat di belakang mereka dan tidak
makruh. Ini adalah pendapat Ahmad. Ini kerana para sahabat
dan tabi‘in, serta yang datang selepas mereka berlImamkan
sesama mereka sedang mereka berkhilaf dalam perkara furuk..>

(al-Mughni 2/11).

Demikianlah sepatutnya teladan yang kita contohi, iaitu tetap
berjemaah sekalipun timbul perbezaan mazhab antara
makmum dengan Imam ikutan solat jemaah. Perbezaan yang
timbul antara ajaran mazhab tidak sepatutnya menjadi batu
penghalang bagi kita umat Islam dari bersatu berjemaah
mendirikan solat menghadap Allah #. Lebih dari itu solat
berjemaah antara sesama mazhab vyang berbeza dapat
menjauhkan sikap ta‘asub dan fanatik mazhab yang hanya akan
memecah-belahkan umat kepada kumpulan-kumpulan mazhab
masing-masing. Bukankah solat berjemaah itu sendiri
merupakan salah satu daripada lambang kesatuan umat Islam,
dan mengasingkan diri kepada jemaah mazhab tersendiri sahaja
merupakan satu lambang perpecahan umat?

36 Mukhtasar al-Khalil: 32.

37 Raudhah al-Talibin: 2/347.
38 Al-Insof: 2/262.

39 Al-Mughni 2/11.

Hujah penerangan di atas adalah berasaskan kepada kesimpulan
yang dibuat oleh Prof. Dr. Wahbah Zuhaili, seorang tokoh figh
Islam mutakhir, dimana setelah beliau mengupas dan
menghurai pendapat setiap mazhab dalam persoalan ini, beliau
menulis: Dengan itu bersolat di belakang orang yang berlainan
dalam persoalan furuk atau cabang mazhab adalah sah dan
tidak makruh. Ini kerana pengambilan kiraan dilihat kepada
mazhab Imam, kerana para sahabat dan tabi'in serta angkatan
selepas mereka sering berjemaah sesama mereka sedangkan
terdapat perselisihan sesama mereka dalam perkara-perkara
furuk. Perbuatan mereka ini dikira sebagai ijmak. Dengan
memegang pendapat ini juga akan luputlah kesan-kesan
kefanatikan mazhab. Oleh itu dibolehkan seseorang makmum
itu bersolat di belakang seorang Imam yang berbeza mazhab
dengannya, sekalipun Imam tersebut telah melakukan sesuatu
perkara yang menyalahi syarat mazhab ikutan si-makmum. Asal
sahaja Imam ikutan itu melakukan sesuatu yang sah dalam
lingkungan mazhab pegangannya, maka sahlah solatnya dan
sahlah juga solat para makmum yang mengikutinya.

Kesimpulan

1. Dibolehkan solat di belakang Imam yang berlainan mazhab
sekalipun Imam tersebut telah melakukan sesuatu perkara
yang menyalahi syarat mazhab ikutan si-makmum.

2. Hendaklah tetap mengikuti tatacara solat Imam ikutan
sekalipun ia tidak menepati tuntutan mazhab pegangan
makmum.

Wallahua’lam.

40 Prof. Dr. Wahbah Zuhaili, Figh dan Perundangan Islam, 2/201.

